
IZVJEŠTAJ O RADU 

 

UDRUŽENJA INŽENJERA I TEHNIČARA ŠUMARSTVA  

FEDERACIJE BOSNE I HERCEGOVINE  

UŠIT FBIH  ZA 2017. GODINU 

 

U skladu sa Planom rada Udruženja inženjera i tehničara šumarstva Federacije Bosne i Hercegovine za 

2017. godinu koji je usvojen na XVI. Redovnoj Skupštini Udruženja inženjera i tehničara šumarstva 

Federacije Bosne i Hercegovine, te u skladu sa Odlukama i Zaključcima Upravnog odbora Udruženja iz 

2017. godine, Udruženje je provodilo sljedeće aktivnosti tokom protekle godine: 

 

JAČANJE KAPACITETA I  

UNAPREĐENJE ORGANIZACIJSKE STRUKTURE UDRUŽENJA 

 

 

 Aktivno učešće procesima dostavljanja primjedbi, prijedloga i rješenja unapređenja Prijedloga 

Zakona o šumama FBiH, te javnim raspravama po navedenom pitanju. Nažalost, kao i prethodnih 

godina, dopisi Udruženja, primjedbe i prijedlozi izmjena pojedinih članova Nacrta zakona o šumama 

FBiH i pored obećanja nadležnih, nisu rezultirali adekvatnom reakcijom i usvajanjem primjedbi od 

strane onih kojima su bili upućeni. 

 

 Organizirana dva sastanka direktora ŠPD/ŠGD FBiH u Donjem Vakufu i Kupresu. 

 

 Predata aplikacija za organizaciju 53. EFNS-a 2021. godine u Sarajevu na Igmanu u saradnji sa KJP 

Sarajevo šume doo Sarajevo uz pismenu podršku relevantnih institucija sa federalnog, kantonalnog i 

lokalnog nivoa. 

 

 Učešće na Javnoj raspravi po Nacrtu Zakona o šumama FBiH. 

 

 Održana dvije Skupštine Udruženja, te 4. redovne sjednice Upravnog odbora Udruženja i jedna 

vanredna sjednica povodom tragičnog događaja u kojem su stradala trojica kolega u mjestu Sokolina 

kod Donjeg Vakufa. 

 

 Upučeno saopštenje za javnost povodom tragičnog događaja u mjestu Sokolina kod Donjeg Vakufa, 

te organizirana hitna tematska sjednica svih institucija i preduzeća šumarstva po pitanju ovog 

događaja sa kojeg su upučeni zaključci svim nadležnim institucijama na nivou FBiH. 

 Više puta su na organima Udruženja razmatrane verzije Nacrta i Prijedloga Zakona o šumama FBiH, 

organizovane tematske sjednice po ovom pitanju, te u više navrata nadležnim državnim institucijama 

dostavljani dopisi po pitanju rješavanja aktuelne problematike u sektoru šumarstva.  

 

 U kontinuitetu se obavljaju aktivnosti na realizaciji projekta fotomonografije „Prašume Bosne i 

Hercegovine“. 

 

 Započete aktivnosti na kvalitetnoj pripremi XVIII. redovne Izborne Skupštine Udruženja. 

 

 Radi transparentnosti rada i približavanja aktivnosti rada Udruženja članstvu, Facebook stranica 

Udruženja se redovno ažurira, dok se na web stranici Udruženja postavljaju samo značajnije 

aktivnosti, te je izvršen redizajn web stranice. 

 

 Povodom aktuelnih pitanja u šumarstvu FBiH, prije svega nedostatka adekvatne zakonske legislative 

u oblasti šumarstva FBiH, ugroženosti zdravstvenog stanja šuma, obilježavanja značajnijih ekoloških 

datuma i dr., predstavnici Udruženja su gostovali na nekoliko televizijskih i radijskih kuća i printanih 

medija. 

 

 Nije bilo aktivnosti u radu Savjeta šumarskih udruženja Bosne i Hercegovine (SŠU BiH).  

 

 Udruženje je produžilo Ugovor o zakupu poslovnih prostorija na Šumarskom fakultetu u Sarajevu do 

31.12.2018. godine pod istim uslovima i cjenama po kvadratu kao i prethodnih godina uz nešto manju 

kvadraturu nove kancelarije. 

 

 

OSIGURANJE STABILNE FINANSIJSKE KONSTRUKCIJE ZA FUNKCIONIRANJE 

UDRUŽENJA 

 

 Izvršeno je potpisivanje i realizacija bilateralnih ugovora o kolektivnom članstvu sa preduzećima 

šumarstva za 2017. godinu, te svakako treba istaći doprinos svih kolektivnih članova na izmirivanju 

preuzetih obaveza. 

 

 Apliciran je i odobren projekat fotomonografije “Priručnik iz zaštite šuma” od strane Fonda za zaštitu 

okoliša FBiH. Realizacija projekta 2017/18. godina. 

 

 U toku započete aktivnosti na finalizaciji projekta Park šume Prijateljstva na Grdonju u Sarajevu. 

Udruženje kontinuirano koordinira sve projektne aktivnosti sa Generalnom direckcijom za šumarstvo 

Republike Turske, a najvećim dijelom su edukacijske aktivnosti članstva. 

 Zahvaljujući kolektivnim i pojedinačnim članarinama, angažmanu članova Upravnog odbora, 

predsjednika Skupštine i generalnog sekretara Udruženja, izvršena je finansijska konsolidacija i 

stvorene pretpostavke za dalji kvalitetniji rad Udruženja sa pozitivnim finansijskim rezultatom. 

 

 

UKLJUČIVANJE UDRUŽENJA U AKTUELNA PITANJA U VEZI ŠUMARSTVA,  

JAČANJE SARADNJE NA NACIONALNOM I MEĐUNARODNOM NIVOU  

I UNAPRIJEĐENJE ŠUMARSKE STRUKE 

 

 Sedam članova Udruženja uzelo učešće na prvoj međunarodnoj radionici PLANFOR platforme, 

održanoj u aprilu mjesecu 2017. godine. 

 

 Zajedno sa KJP Sarajevo šume i Šumarstvima Prenj Konjic i Srednjeneretvansko Mostar organiziran 

trodnevni program za kolege iz Norveške. 

 

 Učešće u organizaciji prijema kolega sa Šumarskog fakulteta Univerziteta u Istanbulu. 

 

 U saradnji sa ŠPD-ovima organiziran dolazak i pripremljen program posjete trojice stručnjaka 

protivpožarne zaštite šuma Generalne direkcije za šumarstvo Republike Turske. 

 

 U periodu od 21. do 25. avgusta 2017. godine u mjestu Artvin - Republika Turska, održana je obuka 

za deset šumara Bosne i Hercegovine na temu "Bitehničke mjere borbe protiv štetnih insekata u 

šumama".  

 

 Zajedno sa ŠGD Hercegbosanske šume doo Kupres i HŠD-om organizirana V. Šumarijada FBiH. 

 

 U periodu od 08. do 15. septembra 2017. godine u Bosni i Hercegovini je boravila delegacija šumara 

Njemačke, tačnije pokrajina Hessen i Baden Wuerttenberg. Delegaciju od 14 kolega/ica predvodili su 

kolega Hans-Peter Maier iz Ministarstva zaštite okoliša, klime, poljoprivrede i zaštite potrošača i 

kolega Wofgang Busch.  

 

 U periodu od 25. do 29. septembra 2017. godine u posjeti šumarstvima Bosne i Hercegovine boravila 

je petočlana delegacija stručnjaka Generalne direkcije za šumarstvo Republike Turske iz sektora za 

Uređivanje šuma i sektora za Informacione sisteme. Cilj saradnje bio je razmjena iskustava, te 

unaprijeđenje navedenih sektora u šumarstvima, te pripreme za obuku šumarskih kadrova u Republici 

Turskoj. 

 

 Učešće na završnoj konferenciji: "Racionalizacija tehnoloških postupaka prikupljanja šumarskih 

podataka i upravljanja sa njima u Federaciji Bosne i Hercegovine", na kojoj se prezentiraju rezultati 

međunarodnog projekta u kojem su učesnici bili: Ambasada Republike Češke, Ministarstvo privrede 

Kantona Sarajevo, Razvojna agencija Republike Češke, Institut za šumarstvo Republike Češke-

UHUL, Šumarski fakultet Univerziteta u Sarajevu, JP "Bosanskohercegovačke šume" Sarajevo, KJP 

"Sarajevo šume" d.o.o. Sarajevo. 

 

 U periodu od 23. do 27. oktobra 2017. godine u Međunarodnom šumarskom trening centru u Antaliji, 

izvršena je protivpožarna obuka za 15 kolega iz Bosne i Hercegovine. 

 

 Udruženje inženjera i tehničara šumarstva Federacije Bosne i Hercegovine u saradnji sa JP “Šumsko 

privrednim društvom Zeničko-dobojskog kantona” d.o.o. Zavidovici i Šumarskim fakultetom 

Univerziteta u Sarajevu, organizirali su 07.12.2017. godine u Tešnju Međunarodni seminar – 

Integralna zaštita šuma, na kome su učešće uzele kolege iz Hrvatske, Crne Gore, Republike Turske i 

Bosne i Hercegovine. 

 

 U periodu od 18. do 22. decembra 2017. godine u Trening centru Generalne direkcije za šumarstvo 

Republike Turske u Izmiru održava se trening za šumare Bosne i Hercegovine, koji podrazumjeva 

razmjenu iskustava i znanja dvije prijateljske zemlje u sektoru Uređivanja šuma. 

 

 Na poziv direktora Sektora za međunarodnu saradnju, obuku kadrova i istraživanja u šumarstvu 

Generalne direkcije za šumarstvo Republike Turske, dvoje kolega je uzelo učešće na sastanku 

šumarske istraživačko-ekspertne grupe Instituta za šumarstvo koji djeluju u okviru Generalne 

direkcije za šumarstvo Republike Turske u Antaliji. 

 

 Učešće na sastancima Grupacije šumarstva i drvne industrije Privredne komore Federacije Bosne i 

Hercegovine. 

 

 Aktivna saradnja sa Samostalnim sindikatom šumarstva prerade drveta i papira Bosne i Hercegovine, 

koji je pristupio PLANFOR platformi. 

 

 Udruženje izražava spremnost da konstruktivno sarađuje sa svim relevantnim subjektima u oblasti 

šumarstva u zemlji i inozemstvu u cilju očuvanje šumskih resursa i unapređenja razvoja sektora 

šumarstva u BiH i promociji šumarske struke u javnosti. 

IZDAVAČKA DJELATNOST, STRUČNI RADOVI, OBRAZOVANJE,  

SEMINARI I SAVJETOVANJA 

 

 Štampana su dva dvobroja časopisa Naše šume uz tiraž 1.000 i 1.200 primjeraka. Evidentan je blagi 

porast dostavljanja članaka sa terena, dok se naučni i stručni članci dostavljaju redovno i bez 

problema. 

 

 Učešće na sektorskoj konferenciji u Kupresu, konferencija "Šumarstvo i potreba za sektorskim 

obrazovanjem na europskom putu Bosne i Hercegovine" - Kupres 2017. 

 

 Započete aktivnosti na indeksaciji časopisa kod EBSCO baze podataka. 

 

 U JU "Biblioteka Sarajeva" 17. marta 2017. godine izvršena je promocija knjige: “Varijabilnost 

hrasta lužnjaka (Quercus robur L.) u Bosni i Hercegovini”, autora prof.dr.sc. Dalibora Balliana i 

dr.sc. Mirzete Memišević-Hodžić i publikacije: “Ekološki kalendar”, koju su pripremili i uredili 

Smail Karović, dipl.ing.šum. i Azer Jamaković, dipl.ing.šum. 

 

 Dobivena saglasnost od FAO organizacije za korištenje zvaničnog logotipa Međunarodnog dana 

šuma. 

 

 

STRUČNE EKSKURZIJE I MEĐUNARODNA SARADNJA 

 

 Učešće u aktivnostima saradnje Srednje škole za okoliš i drvni dizajn i Srednje šumarske škole Bruck 

an der Mur iz Republike Austrije, te u drugim međunarodnim aktivnostima škole. 

 

 Nastavljeno je kontinuirana korespodencija sa Generalnom direkcijom za šume Republike Turske, 

kao i Turskom ambasadom u BiH i TIKA-om (Turske agencije za razvoj i saradnju). 

 

 Učešće na 49. EFNS-u Evropskom prvenstvu šumara u nordijskim ski disciplinama koji je održan u 

Madoni - Latvija. 

 

 Učešće kapitena tima Bosne i Hercegovine na jesenjem sastanku kapitena timova i organizacionog 

komiteta EFNS-a održanom u Antholz, Italija gdje će se održati jubilarni 50. EFNS. 

Sve navedene aktivnosti realizovane su uz značajna finansijska ograničenja i manji budžet, imajući u 

vidu aktuelnu ekonomsku situaciju u BiH i stanje u sektoru šumarstva. 

                                                                                                                    

 

 

Upravni odbor 

Udruženja inženjera i tehničara šumarstva  

Federacije Bosne i Hercegovine 

